Gwasanaethau Boreol i Ysgolion Uwchradd  -  gol. Catrin Lewis


Enwau
· Emyn
· Cafodd modurwr anffodus ei stopio gan heddwas am ei fod yn teithio yn rhy gyflym ar y draffordd.  Cerddodd yr heddwas at ffenest y gyrrwr a gofyn am ei fanylion.  “Enw?” gofynnodd.  “Simpson”, atebodd y gyrrwr.  “Enw cyntaf?” gofynnodd yr heddwas eto.  “Bart” atebodd y gyrrwr.  Fel y gallwch ddychmygu doedd yr heddwas ddim yn credu bod hyn yn ddoniol, a rhybuddiodd y gyrrwr ei fod mewn digon o drafferth yn barod.  Cymerodd hi rhai munudau i Bartholomew Simpson i berswadio’r heddwas ei fod yn dweud y gwir.  Roedd papur dyddiol yn dyfynnu ei eiriau, “It’s a pain.  Nobody every took any notice of my name, but now it’s famous.”  Druan ohono.
· Ydych chi erioed wedi meddwl am eich enw chi.  Nid chi ddewisodd yr enw, ond rydych chi’n styc gyda’r enw beth bynnag.  Bydd rhieni yn dewis enw am eu bod yn hoffi sŵn yr enw, neu weithiau byddan nhw’n dewis enw ar ôl person enwog, neu ddigwyddiad pwysig.  Mae enwau’n bwysig – dyna ein tag ni, neu ein designer label ni.  Mae nhw’n helpu pobol i’r nabod ni.  Pan fyddwn ni’n meddwl am enw person rydyn ni’n meddwl am eu cymeriad a’u personoliaeth.

· Pan lansiodd cwmni Vauxhall y car Nova yn Ne America, roedden nhw’n siomedig iawn gyda’r diffyg gwerthiant.  Yna daethon nhw i wybod mai ystyr Nova yn Ne America yw Ddim yn gweithio !!
· Flynyddoedd maith yn ôl roedd ystyr enw yn bwysig iawn.  Mae’r Beibl yn dangos bod enwau’n cael eu rhoi er mwyn dangos ffydd y rhieni yn Nuw, a’u gobaith am ddyfodol y plentyn.  Ystyr Abigail yw – mae fy nhad yn llawenhau. Ystyr Naomi yw – fy hyfrydwch.  Ystyr Ruth yw ffrind, ac ystyr Nabal yw ffŵl.  
· Pan anwyd Iesu, dywedodd angel wrth Joseff beth fyddai ei enw.  Ystyr Iesu yw ‘mae Duw yn achub’.  Dyna pam ddaeth Iesu i’r byd – er mwyn achub pobl oedd wedi troi cefn ar Dduw a dod a nhw nôl ato fe.  
Darlleniad – Mathew 1
18 Dyma sut cafodd Iesu y Meseia ei eni: Roedd ei fam, Mair, wedi cael ei haddo i fod yn wraig i Joseff. Ond cyn iddyn nhw briodi a chael rhyw, dyma nhw’n darganfod fod yr Ysbryd Glân wedi ei gwneud hi’n feichiog. 19 Roedd Joseff, oedd yn mynd i’w phriodi, yn ddyn da a charedig. Doedd e ddim eisiau gwneud esiampl ohoni a’i chyhuddo hi’n gyhoeddus, felly roedd yn ystyried canslo’r briodas yn dawel fach. 
20 Roedd wedi bod yn meddwl am hyn pan gafodd freuddwyd: gwelodd angel Duw yn dod ato a dweud wrtho,”Joseff fab Dafydd, paid petruso mynd â Mair adre i fod yn wraig i ti, am mai'r Ysbryd Glân sydd wedi gwneud iddi feichiogi. 21 Bachgen fydd hi’n ei gael. Rwyt i roi’r enw Iesu iddo, am mai fe fydd yn achub ei bobl o'u pechodau.”
Gweddïwn
Ein Tad,  
Diolch i ti am bob unigolyn sydd yn y gwasanaeth hwn – pob un a’i enw ei hun.  Helpa ni i barchu ein gilydd fel unigolion.

Gofynnwn i ti warchod a bendithio holl aelodau’r ysgol.  Bydd yn agos at y rhai sy’n poeni, cysura’r rhai sy’n drist a helpa’r rhai sy’n hapus i gydnabod mai ti sy’n rhoi i ni bopeth sydd arnom ei angen o ddydd i ddydd.

Diolch i ti am Iesu Grist, a’r cwbl wnaeth e. 

Amen

